
zelatan 
«Hator hadi» 

Urte askotan barrena Euskara Ba-
tuaren kontra eta «H madarikatua»ren 
aurka egon ondoren, galdutako denbora 
berreskuratu nahi bide dute «burukide» 
argituek; eta horretatik azken agindua: 
«Alderdi Egun»erako dei-pankartetan 
«hator hadi» idatz erazi baitute. Hal-
derdia beti aurrera!. 

Ospatu egin behar da Partiduaren 
eguna. 

40 urtez geldikeria politikoa predi-
katu ondoren. 40 urtez ezker abertza-
learen sorrera oztopatu ondoren, mun-
duko gerratea amaitzean militantziaren 
parte bat CIA-ren agindupean jarri on-
doren. »democracia» etorri zitzaigun. 

Eta Alderdiak bidaldi berri bat hasi 
zuen. 

Orduan Nafarroa eta Vascongadak 
berezteko lege-oinarriak ipini zituen, 
autodeterminazioa aipatzen ere ez 
duen, Konstituzioa bideratu zuen, uso 
zuriak eskutan irten zen kalera ETAren 
terrorismoa kondenatzera, Telesforo 
Monzon zapuztu eta bota zuen, eta 
García Damborenea euskaltzalarekin 
ezkontza iraunkorra burutzea erabaki 
zuen. 

Gerozkoak ezagunak dira. Zabalza 
eta Brouarden hilketa itsusiak antolatu 
zutenekin, GAL eta deportazioak orga-
nizatu dituztenekin, bal egin; eta Hez-
kuntza Saila anti-euskaldunez bete, 
gure egoera ekonomikoa »ona» dela 
esatera heldu, »Ertzantza» opereta-talde 
izatetik egur-emale eta espainiar legeta-
sunaren defendatzaile izatera eraman, 
Alderdiaren erdia bota (zergatik? zerta-
rako? zein desberdintasunetan funtsa-
turik? Gero eta ilunago baitago Garai-
koetxearen arazoa).., Eta abar!. 

Baina «hator hadi» gurekin!. 
Zer ospatuko ote dute Arabako ze-

laietan? Pentsatzen baldin badute be-
deren, zer uste ote dute honetaz guztiaz 
Arzalluzen eta Ardanzaren jarraitzai-
leek? Ez dakigu, zinez. 

Baina Laxaltek eta Reaganek badaki-
kete. 

